Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 20fed o Dachwedd 2012, yn Ysgol Gymuned Cwm y Glo.
1. Croesawodd y Cadeirydd bawb i’r cyfarfod.
Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Eryl Roberts (ER), Cyngh. Meirwen Lloyd (ML), Cyngh. Rhian Thomas (RhT), Cyngh. Dylan Jones (DJ), Cyngh. Nan Humphreys (NH), Cyngh. Clifford Williams (CW), Cyngh. Richard Robinson (RR), Cyngh. Delyth Tomos (DT), Cyngh. Charles Jones (CJ – eitem 2 yn unig) ac Emma Williams (clerc).
Ymddiheuriadau:. Cyngh. Berwyn Jones (BeJ), Cyngh. Brian Jones (BJ) a’r Cyngh. Meryl Green (MG).
2. Trafodaeth gyda’r Cynghorydd Charles Jones am gais cynllunio C12/0891/23/LL – Adeiladu 10 tŷ, cylchfan, ffordd newydd a gwaith isadeiladedd – Cae’r Eglwys, Ffordd Llanberis, Llanrug: Cyflwynodd HJ y cais. Eglurodd ei fod bellach wedi cael ei newid a bod angen sylwadau’r Cyngor hwn am y newidiadau. Y newid mwyaf ers y cais blaenorol a gyflwnwyd i’r Cyngor yw bod y ffordd newydd bellach yn un ddeuol. Sylwadau blaenorol y Cyngor oedd i beidio a gwrthwynebu ond argymell bod y rheiliau yn cael eu hymestyn a bod y llefydd parcio yn cael eu cyfyngu i arhosiad o 45 munud. Dywedodd CJ fod y cais newydd yn rhoi popeth i’r gymuned a ofynwyd amdanynt, llefydd parcio i Ffordd yr Orsaf ac i’r ysgol a cylchfan i arafu traffig Ffordd Llanberis. Ychwanegodd CJ fod Prifathro’r Ysgol Gynradd a Gwawr Evans yn hapus gyda’r cais newydd. Penderfynwyd i beidio a gwrthwynebu’r cais ond i wneud yr un sylwad am estynnu’r rheiliau.
Aethpwyd ymlaen i drafod diogelwch Ffordd Glanmoelyn. Dywedodd ER fod y trigolion lleol yn bryderus iawn am hyn yn sgil y gwaith adeiladu a’r cynnydd yn lefel y traffig a fydd yn ei ddilyn. Trafodwyd y mater ymhellach a phenderfynwyd gofyn wrth Mr Dafydd Williams am ddod i wneud adolygiad o’r safle ac i gynnal un ar y ffordd ger cae chwarae Nant y Glyn. Dywedodd CJ y byddai ef yn hapus i fynychu cyfarfod hefyd er mwyn ceisio rhoi pwysau ar y swyddog. 
Cyrhaeddodd RhT y cyfarfod.

Dywedodd CJ ei fod ar hyn o bryd mewn trafodaethau i geisio gwneud Ffordd Llanberis (trwy Llanrug) yn 30 milltir yr awr ar ei hyd. Trafodwyd y mater ymhellach gyda’r Cyngor hwn yn gefnogol o hyn.

Trafodwyd llwyni sydd yn tyfu allan i’r ffyrdd yn beryglus ger Yr Hen Efail, ar Ffordd Llanberis - o flaen Nant y Glyn a dros y ffordd i afon Ogwen ac hefyd ger Ship Cottage. Awgrymodd CJ fod y Cyngor yn cysylltu gyda Mr Gwynfor Roberts, Arolygwr Ffyrdd Cyngor Gwynedd.

Diolchodd HJ i CJ am fynchu a gadawodd CJ y cyfarfod. 

Oherwydd fod rhai yn gorfod gadael yn fuan, aethpwyd ymlaen i drafod eitem 7b ar y rhaglen sef cais gan gwmni Celtic Souza i gael caniatad cyfreithiol i redeg draeniau trwy gae chwarae Glanmoelyn. Dywedodd DJ mai Cymdeithas Tai Gogledd Cymru a fyddai raid gwneud y cais gan mai nhw yw’r perchnogion ac nid Celtic Souza bellach. Dywedodd y Clerc y byddai yn trefnu cyfarfod ar y safle gyda Celtic Souza a Chymdeithas Tai Gogledd Cymru.
3. Datgan Buddiant Personol: Am ddatgelu buddiannau fel maent yn codi. 
4.
Cadarnhau Cofnodion: Cadarnhawyd cofnodion Hydref.
5.
Materion yn codi o’r cofnodion: Aethpwyd trwy’r cofnodion a gwnaethpwyd y sylwadau canlynol:

· Trafodwyd problemau baw ci yn y gymuned. Roedd pawb yn bryderus am y sefyllfa yn enwedig o flaen siop Londis. Penderfynwyd ceisio cael cyhoeddusrwydd am hyn, cael y papurau lleol i dynnu lluniau ayyb.
· Dywedwyd fod y Cynghorwyr yn bryderus am yr oedi mewn gweithredu gan Cyngor Gwynedd ac am yr oedi cyn ymateb i’n cyfathrebiad ni. Awgrymodd DT fod rhestr yn cael ei gadw o hyn allan am bob math o gyfathrebiad rhwng y Cyngor hwn a chyrff eraill, gyda dyddiadau, fel bod y sefyllfa yn cael ei fonitro.
6.  Cae Chwarae Cwm y Glo: Dim.
7.  Caeau chwarae Llanrug: Nant y Glyn a Glanmeolyn: Dywedodd ML bod gemau peldroed wedi cael eu chwarae ar y Sul a holodd os oedd polisi am hyn. Dywedwyd nad oedd polisi.
8. Llwybrau Cyhoeddus: Dywedwyd fod blwch storio wedi ei adael ar lwybr Cae Rhos (73) gan berchenog cyfagos ac nad oedd modd pasio’r man yn hwylus. Ychwanegwyd fod yr un perchenog hefyd yn gadael ei gi yn rhydd yno a oedd hefyd yn rhwystro rhai cerddwyr. Dywedodd ER fod llwybr Bryn Llan (78) yn fudr iawn fel nad oedd modd agor y giât o flaen y fynwent a’i bod wedi clywed am gerddwyr yn gorfod dringo’r wal er mwyn dod i’r ffordd. Dywedwyd fod llwybr Gelliod (71) hefyd yn fudr iawn.
Ychwanegwyd fod dwy giât newydd wedi eu gosod ar lwybr cyhoeddus o flaen Tan y Bryn (24). Penderfynwyd holi os oedd caniatad iddynt wneud hyn. Dywedwyd hefyd bod y giât sydd rhwng llwybr Ogwen (75) a Ffordd Llanberis yn dda i ddim, nad oedd modd ei hagor a bod pobl yn gorfod dringo o’i hamgylch yn beryglus o agos i’r afon. 

Penderfynwyd pasio’r pum mater uchod i Mr Gerallt Jones, Swyddog Llwybrau Cyngor Gwynedd ynghŷd â chais i glirio’r llwybr ger yr hen Garej Hafod.
9. Glanhau pentrefi Llanrug a Cwm y Glo: Dim.
10. Cynllunio:


(a) Ceisiadau o’r newydd:

· C12/1451/15/LL: Datblygiad Cyfleuster storfa bwmp i gynnwys cronfa uchaf yn chwarael fawr gyda argae cysylltiol – Glyn Rhonwy, Llanberis – GYRRWYD AM FOD Y CYNGOR YN UN CYFOCHROG: Y Cyngor yn bryderus am gynnydd yn lefel y traffig a fyddai yn dod trwy’r gymuned hon yn sgil y cais hwn.
· C12/1426/23/LL: Estyniad ochr ar gyfer person anabl – 21 Rhos Rug, Llanrug: Dim Gwrthwynebiad.
· C12/1449/23/LL: Cais i ymestyn a chodi uchder tô estyniad cefn presennol – Fferm Garth, Waunfawr: Dim Gwrthwynebiad.
· C12/1358/23/LL: Cais i godi estyniad ochr i wella adnoddau i berson anabl – Llys Eryri, Ffordd yr Orsaf, Llanrug: Dim Gwrthwynebiad.
· C12/1397/23/LL: Cais i godi estyniad deulawr i’r cefn – 6 Trevor Terrace, Ceunant, Llanrug: Dim Gwrthwynebiad.
    (b)
Ceisiadau blaenorol:
· C12/1248/23/LL: Dymchwel estyniad a chodi un newydd – Terfyn, Ceunant – Caniatawyd gyda amodau.
· C08A/0109/23/R4: Adeiladu ffordd cysylltiol rhwng Ffordd yr Orsaf a’r A4086, Cae’r Eglwys, Ffordd Llanberis, Llanrug Tynnwyd y cais yn ei ôl.

· C12/1203/23/LL: Diddymu amodau cynllunio – Parc Gwyliau Brynteg, Llanrug – Caniatawyd gyda amodau. Roedd anhapusrwydd mawr ym mhenderfyniad yr adran Gynllunio i ganiatau’r cais hwn a nifer o geisiadau tebyg ar draws Gwynedd. Penderfynwyd gofyn i BJ beth oedd y rhesymeg am hyn.
· C12/1222/23/R3: Gosod paneli solar – Ysgol Brynrefail Llanrug – Caniatawyd gyda amodau.
11.
Cyllideb:
(a)Taliadau:
Cyflog Clerc


101065                       £230.00

P McGuinness


101066
         £2,800.00









                     £3,030.00

(b)Derbyniadau: 
Incwm Angladdau £420.
(c) Ceisiadau am gymorth ariannol: 
Penderfynwyd cyfrannu fel a ganlyn:    Cynllun Efe £500, Eco’r Wyddfa £700 a Chlwb Peldroed Llanrug Unedig £700.
     12.
Y Fynwent:  
(a) Diogelwch: Penderfynwyd gofyn wrth Mr Emlyn Jones am bris i drwsio giatiau’r fynwent. 
(b) Cyffredinol: Cytunwyd i dalu’r anofoneb am £200. Rhoddwyd cynnig fod y Cyngor yn cytuno i sicrhau bod rhodiau arbennig yn cael eu gosod y tu ôl i’r cerrig beddi yn y fynwent. Dywedodd HJ y byddai ef yn cael gair gyda’r cwmni cerrig beddi am hyn ac adrodd yn ôl.
(c)  Incwm Angladdau: £420
13. Heddlu: Dim. 
14.
Materion gan y Cynghorwyr:    
· Dywedwyd bod y Cynghorydd Alan Pritchard wedi penderfynu ymddiswyddo o’r Cyngor. Mynegwyd tristwch am hyn a penderfynwyd gyrru llythyr o ddiolch iddo am ei holl waith dros y blynyddoedd diwethaf. Golygai hyn y byddai yn rhaid penodi aelod arall i gynrychioli’r Cyngor ar fwrdd llywodraethu Ysgol Gymuned Cwm y Glo. Penderfynwyd gofyn yn lleol os y byddai gan rhywun ddiddordeb cyn mynd i gôst o hysbysebu yn ffurfiol.
· Holodd NH os y byddai modd cael coeden Nadolig ar sgwâr Llanrug. Penderfynwyd y byddai HJ yn gofyn wrth gwmni’r cerrig beddi os y byddai modd gosod coeden ar eu tir nhw ac os y byddent yn fodlon darparu’r trydan ar gyfer y goleuadau. Dywedodd NH y byddai yn gofyn wrth gwmni Fron Goch am goeden addas. Penderfynwyd gwario hyd at £300 am hyn.

· Dywedodd RR fod planhygion yn tyfu drosodd o Brynteg i Tan y Coed Uchaf. Roedd y perchennog wedi gofyn wrth y parc am eu torri ond nad oeddynt byth wedi gwneud hyn. Penderfynwyd pasio’r gŵyn ymlaen i Adran Iechyd yr Amgylchedd.

Gadawodd ER, ML a DJ y cyfarfod.
15.
     Gohebiaeth:

(a)
Oddi wrth Cyngor Gwynedd:

· Dim

(b)
Eraill:

(i)
Un Llais Cymru – Copi diweddaraf o’r Llais.

(ii)
Copi o Adroddiad Blynyddol Partneriaeth Economaidd Gwynedd.

(iii)
Llythyr gan drefnwyr Eisteddfod Llanrug a Chwm y Glo yn diolch am gyfranniad ariannol diweddar y Cyngor.

(iv)
Menter Fachwen – Anfoneb am dorri gwair yr ardd gymunedol yng Nghwm y Glo £456, cytunwyd i’w thalu.

(v)
Comisiwn Ffiniau i Gymru – Cyhoeddiad fod cynigion diwygiedig ar gyfer newidiadau i etholaethau seneddol yng nghymru ar gael ar www.comffin-cymru.gov.uk. Eisiau sylwadau erbyn 18fed o Ragfyr.
16.    Materion Eraill: 
· Dywedodd AJ fod trigolion Cwm y Glo yn anhapus nad oeddynt wedi cael ymateb swyddogol yn dilyn cyfarfod cyhoeddus a gynhaliwyd ym mis Mawrth eleni am sefyllfa parcio yn y pentref. Roedd y swyddogion wedi addo cynnal cyfarfod arall wedi tri mis ond nid oedd dim wedi ei wneud hyd yma. Penderfwynwyd pasio hyn ymlaen i’r Cynghorydd Brian Jones.
· Cafwyd cŵyn fod y paent yn y maes parcio ger siop Premier wedi gwisgo i ffwrdd a bod defnddiwyr nad oedd yn anabl yn defnyddio’r man. Gan fod y maes parcio bellach o dan ofal Cyngor Gwynedd, penderfynwyd pasio’r gŵyn ymlaen iddynt hwy.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 18fed o Ragfyr 2012, Y Sefydliad Coffa, Llanrug.

